
 

AN tACHT UM PLEANÁIL AGUS FORBAIRT, 2000 (ARNA LEASÚ) 

PLEAN LEITIR CEANAINN AGUS AN PLEAN IOMPAIR ÁITIÚIL 2023-2029 

FÓGRA ÓN AIRE GO BHFUIL SÉ AR INTINN TREOIR A EISIÚINT CHUIG COMHAIRLE CONTAE DHÚN 
NA nGALL, 20 NOLLAIG 2023 

 
Tabhair faoi deara:  

1.  Ar an 20 Nollaig 2023, d'eisigh an tAire Stáit Rialtais Áitiúil agus Pleanála 'Fógra Rúin chun Treoir 
a Eisiúint' chuig an Chomhairle faoi Alt 31 den Acht um Pleanáil agus Forbairt, 2000 (arna leasú).  
Moltar san Fhógra go bhfuil sé i gceist ag an Aire treoir a thabhairt do Chomhairle Contae Dhún 
na nGall codanna áirithe atá sa Phlean thuasluaite a fhágáil ar lár. Tá an méid seo a leanas luaite 
go sonrach san Fhógra:  

Ordaítear leis seo don Údarás Pleanála na céimeanna seo a leanas a ghlacadh maidir leis an 
Phlean Ceantair Áitiúil: 

(a) Scriosadh an chuspóra chriosaithe seo a leanas ón phlean a glacadh, i.e. tá an talamh i 
gceist neamhchriosaithe: 

 

(i) PR 17 Gleann Chartha Albanach agus Cill Chloig - i.e. athraíonn na tailte i gceist go 
talamh neamhchriosaithe ó Thalamh Cónaithe go Príomha. 

 
(b) Na cuspóirí criosaithe seo a leanas agus an téacs a ghabhann leis an dréachtphlean a 

athbhunú: 
 

(i.) MA30(B) PR12 An Chraobh – i.e. athraíonn na tailte i gceist go talamh Comhshaoil 
Áitiúil agus talamh forbartha bunaithe ó Thalamh Cónaithe go Príomha. 

(ii) MA31 PR11 Cill Chloig - i.e. athraíonn na tailte i gceist go talamh Comhshaoil Áitiúil ó 
Thalamh Cónaithe go Príomha  

(iii) MA34 PR2 An Caiseal Bán - i.e. athraíonn na tailte i gceist go talamh Comhshaoil Áitiúil  
ó Thalamh Cónaithe go Príomha 

(iv) MA44 Baile Mhic Comhghaill – i.e. athraíonn na tailte i gceist go talamh Comhshaoil 
Áitiúil ó thalamh Pobail agus Oideachais  

(v) MA42 – Bun an Ghaoith – i.e. athraíonn na tailte i gceist go Spás Oscailte ó thalamh 
Fostaíochta Ginearálta agus Tráchtála. 

agus gach nuashonrú iarmhartach a bhfuil gá leo a chur i bhfeidhm ar théacs an phlean i 
gcomhréir leis an mhéid sin roimhe seo. 

2.  Is iad seo a leanas na fáthanna atá ag an Aire leis an Dréacht-Treoir:  



I. Is é atá i gceist leis an Phlean Ceantair Áitiúil mar atá cuspóirí criosaithe agus athruithe 
ábhartha ar an Dréachtphlean Ceantair Áitiúil, trína ndéantar talamh cónaithe breise a 
chriosú os cionn an mhéid atá de dhíth ar Leitir Ceanainn de réir mar a chinneann an t-
údarás pleanála sa Phlean Ceantair Áitiúil de réir na spriocanna fáis do Leitir Ceanainn faoi 
RPO 3.7.20 agus RPO 3.7.23 den Straitéis Réigiúnach Spásúil agus Eacnamaíochta (RSES).  
Tá na cuspóirí criosaithe agus na hathruithe seo lonnaithe in áiteanna imeallacha agus 
neamh-sheicheamhacha, cuid acu taobh amuigh de theorainn na Príomh-Oifige Staidrimh, 
agus dhéanfadh siad patrún forbartha a spreagadh i suíomhanna áirithe nach mbeadh ag 
teacht le cuspóirí Phlean Forbartha Chontae Dhún na nGall 2018-2024 le cur chuige 
seicheamhach i leith forbartha a chur i bhfeidhm (Cuspóir UB-O-2 agus Cuspóir CS-O-12) 
agus RPO 3.7.22,  RPO 3.1 agus RPO 3.2 den RSES faoi choinne fás dlúth; bhainfeadh sé an 
bonn d'Uaillmhian Fáis 'Daoine agus Áiteanna' RSES a bhaint amach; agus léirítear ann gur 
theip ar an Údarás Pleanála aird a thabhairt ar bheartas agus ar chuspóir Threoirlínte an 
Phlean Forbartha d'Údaráis Phleanála (2022) a eisíodh faoi Alt 28 den Acht. 

 

II. Tá thart ar 11.6 heicteár talún don Phobal agus don Fhiontraíocht sa Phlean Ceantair Áitiúil, 
a dtiocfadh leis freastal ar réimse d’úsáidí sóisialta, pobail agus oideachais. Tá an talamh 
suite in áit imeallach taobh amuigh de theorainn na Príomh-Oifige Staidrimh den chuid is 
mó agus i gceantar a bhfuil droch-inrochtaineacht air. Chomh maith leis sin, tá iliomad 
láithreáin chriosaithe oiriúnacha eile níos gaire do lár an bhaile agus i gceantair taobh istigh 
d'achar sábháilte siúil ó sheirbhísí áitiúla agus ó cheantair chónaithe ina mbeifí in ann 
saoráidí den sórt sin a sholáthar. Dá bhrí sin, níl an t-athrú ábhartha ag teacht le cuspóirí 
Phlean Forbartha Chontae Dhún na nGall 2018-2024 cur chuige seicheamhach i leith na 
forbartha a chur i bhfeidhm (Cuspóir CS-O-12), straitéisí forbartha agus iompair 
inbhuanaithe a chur chun cinn i gceantair uirbeacha agus thuaithe (Cuspóir CS-O-17), agus 
na critéir shuímh le haghaidh forbairtí nua a bhaineann le bonneagar sóisialta agus 
pobail/seirbhísí (Beartas CCG-P-1), agus bhainfeadh sé an bonn d'Uaillmhian Fáis 'Daoine 
agus Áiteanna' RSES a bhaint amach. 

 

III. Déantar sa Phlean Ceantair Áitiúil, mar a bhfuil glacadh leis, talamh a chriosú faoi choinne 
úsáidí leochaileacha taobh istigh de Chrios Riosca i gCás Tuilte A nach bhfuil faoi réir ag 
Tástáil Fírinnithe maidir le plean a dhéanamh agus nár éirigh leis sa tástáil chéanna. Níl an 
cuspóir criosaithe seo ag teacht le Plean Forbartha Chontae Dhún na nGall 2018-2024, go 
háirithe cuspóir F-O-2, trí gan bonn láidir fianaise a léiriú go sásóidh an cuspóir criosaithe 
úsáid talún atá beartaithe an cur chuige seicheamhach maidir le bainistíocht riosca i gcás 
tuilte. Maidir leis seo, níl an Plean Ceantair Áitiúil comhsheasmhach le RPO 3.10 den RSES 
agus ní thugtar aird ann ar an Chóras Pleanála agus ar na Treoirlínte um Bainistíocht Riosca 
i gCás Tuilte d' Údaráis Phleanála (2009) a eisíodh faoi Alt 28 den Acht. 

 

IV. Ní dhearnadh an Plean Ceantair Áitiúil ar bhealach atá comhsheasmhach le moltaí Oifig an 
Rialálaí Pleanála faoi alt 31 AO den Acht agus theip air iad a chur i bhfeidhm . 

 

V. I bhfianaise na nithe atá leagtha amach ag I-III thuas, tá an tAire den tuairim nach bhfuil an 
Plean Ceantair Áitiúil mar atá ag teacht le cuspóirí Phlean Forbartha an cheantair. 

 

VI. Níl an Plean Ceantair Áitiúil mar atá ag teacht le cuspóirí an RSES contrártha le halt 19(2) 
agus alt 27(1) den Acht. 

 



VII. Tá an tAire den tuairim nach bhfuil an Plean Ceantair Áitiúil mar atá ag teacht le cuspóirí an 
Chreata Náisiúnta Pleanála, lena n-áirítear Cuspóir Beartais Náisiúnta 33 agus Cuspóir 
Beartais Náisiúnta 57. 

 

VIII. Tá an tAire den tuairim nach leagtar amach sa Phlean Ceantair Áitiúil, mar atá, straitéis 
fhoriomlán do phleanáil chuí agus d'fhorbairt inbhuanaithe an cheantair. 

 
IX. Níl an Plean Ceantair Áitiúil ag cloí le riachtanais an Achta. 

 
3.  Is féidir amharc ar chóip den Dréacht-Treoir ón 12 Eanáir - 25 Eanáir 2024 san áireamh, ag na 

háiteanna seo a leanas:  

(i) ar shuíomh gréasáin na Comhairle ag consult.donegal.ie  
 

(ii) ag na hoifigí Comhairle seo a leanas le linn gnáthuaireanta oifige (9am-12.30pm, agus 1pm-
4.30pm Luan go hAoine: 
• Fáiltiú, Comhairle Contae Dhún na nGall, Teach an Chontae, Leifear.  
• Ionad Seirbhísí Poiblí Leitir Ceanainn, Bóthar Neil T. Blaney, Leitir Ceanainn.  
• Ionad Seirbhísí Poiblí Bhaile na nGallóglach, An Phríomhshráid, Baile na nGallóglach.  
• Ionad Seirbhísí Poiblí an Chlocháin Léith, Bóthar Ghaoth Dobhair, An Clochán Liath.  
• Ionad Seirbhísí Poiblí Charn Domhnach, Bóthar Mhálanna, Carn Domhnach.  
• Ionad Seirbhísí Poiblí Bhaile Dhún na nGall, Droim Lonachair, Baile Dhún na nGall. 

 

(iii) ag na háiseanna leabharlainne sa Chontae le linn a n-uaireanta oscailte faoi seach.  

4.  Is féidir aighneachtaí nó tuairimí i scríbhinn maidir leis an Dréacht-Treoir a dhéanamh chuig an 
Údarás Pleanála ar na bealaí seo a leanas:  

• Trí ríomhphost chuig: letterkennyplan@donegalcoco.ie (cuir isteach an méid seo a 
leanas i mbarra 'Teideal an Ábhair': Plean Leitir Ceanainn).  

• Tríd an phost seolta chuig: Plean Leitir Ceanainn, Láraonad Pleanála, Comhairle Contae 
Dhún na nGall, Teach an Chontae, Leifear, Co. Dhún na nGall, F93 Y622.  

• Trí thairseach chomhairliúcháin ar líne na Comhairle ag consult.donegal.ie  
 

Is é an spriocdháta faoi choinne aighneachtaí ná 4.30pm ar an 25 Eanáir 2024 nó roimhe sin.  

Seachas imthosca eisceachtúla, foilseofar aighneachtaí nó tuairimí i scríbhinn a dhéanfar a 
athghníomhú chun críocha príobháideachais ar consult.donegal.ie taobh istigh de 10 lá oibre i 
ndiaidh don údarás iad a fháil. 

5.  Ullmhóidh an Príomhfheidhmeannach tuarascáil ar aighneachtaí nó tuairimí ar bith a gheofar le 
linn na tréimhse comhairliúcháin phoiblí, agus tabharfar an tuarascáil sin d'Oifig an Rialálaí 
Pleanála, do na Comhaltaí Tofa agus don Aire tráth nach déanaí ná 4 seachtaine i ndiaidh an 
próiseas comhairliúcháin phoiblí a chríochnú.  

6.  Déanfaidh Oifig an Rialálaí Pleanála aighneachtaí/tuairimí i scríbhinn a chuirfear faoi bhráid an 
Údaráis Pleanála taobh istigh den tréimhse thuas a chur san áireamh sula ndéanfaidh siad 
moladh don Aire maidir leis an ábhar.  

 
Liam Mac an Bhaird,  
Stiúrthóir Forbartha Pobail agus Seirbhísí Pleanála,  
Teach an Chontae, Leifear, Contae Dhún na nGall, F93Y622. 

